
木芙蓉 (韓愈)

作者：韓愈　唐

本作品收錄於《昌黎先生集》

新開寒露叢，遠比水間紅。[1]艷色寧相妒，嘉名偶自同。采江官渡晚，搴木古祠空。[2]

願得勤來看，無令便逐風。[3]

註釋

↑ 露或作路，間或作邊。皆非是。

↑ 或從杭、蜀、館本官渡作秋節。祠作辭。又云：“閣本作‘秋江官渡晚，寒木古祠空

’。”洪慶善本校從“采江官渡晚，搴木古祠空”。按：古詩有“涉江采芙蓉”，正謂

荷花。又《九歌》“搴芙蓉兮木末 ”，則謂搴之非其地也。此以二花對喻，謂將采之江，

則秋節已晚，將搴之木，則古辭所喻為無益。蓋詩人強彼弱此意也。今按：方說非是。

蓋此詩言荷花與木芙蓉，生不同處，而色皆美，名又同，故以采江搴木二事相對，言其

生處。而《九歌》者祭神之辭，故曰古祠也。如此則此詩從頭至此六句，意皆聯屬。然

嘉祐、杭本已如此，非洪意定也。

↑ 願得或作須勸。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

